
1 Жалпы ережелер 

 

1.1 Осы нұсқаулық "Қ.И.Сәтбаев атындағы ҚазҰТЗУ" КЕАҚ (бұдан әрі 

- Университет) әкімшілік және кеңсе үй-жайларында, оқу кабинеттерінде, 

аудиториялары мен зертханаларында орындау үшін міндетті өрт 

қауіпсіздігінің негізгі талаптарын белгілейді. 

1.2 Өрт қауіпсіздігін қамтамасыз ету үшін жауапкершілік құрылымдық 

бөлімшелердің басшыларына жүктеледі және барлық лауазымды тұлғалар, 

қызметкерлер мен студенттер орындауға міндетті болып табылады. 

1.3 Әрбір қызметкер өрт қауіпсіздігі қағидаларының талаптарын білуі 

және сақтауы және өрттің туындауына және таралуына ықпал ететін 

әрекеттерге жол бермеуі, алғашқы өрт сөндіру құралдарын пайдалана білуі 

тиіс. 

 

2 Өрт қауіпсіздігінің талаптары 

 

2.1 Әкімшілік және кеңсе үй-жайларына 

 

2.1.1 Үй-жайлар үнемі тазалықта ұсталуы және қоқыстардан жүйелі 

түрде тазалануы тиіс.  

2.1.2 Эвакуациялық шығу жолдары мен эвакуациялау жолдары (өту 

жолдары) адамдардың қозғалысына кедергі келтіретін кез келген жабдықтар 

мен заттардан бос болуы тиіс. 

2.1.3 Жабар алдында үй-жайлар тексерілуі тиіс, бұл ретте: электр 

жабдықтары мен электр аспаптары ажыратылады, терезелер мен 

желдеткіштер жабылады, эвакуациялық өту жолдары бос болуы керек, үй-

жайлардан қалдықтар мен қоқыстар шығарылады. Тексеруден кейін есіктер 

құлыпқа жабылады, кілт шұғыл қызмет көрсету орталығының кезекші 

қызметкеріне тапсырылады. Анықталған бұзушылықтар жойылуы керек. 

2.1.4 Жұмыс күні аяқталғаннан кейін жауапты қызметкер өрттің 

туындауының ықтимал себептері мен көздерін жоя отырып, өртке қарсы 

мұқият тексеру жүргізуі тиіс. 

2.1.5 Электр желісіне бір мезгілде қосылған ток қабылдағыштардың 

(компьютерлердің, ксерокстардың және т.б.) саны электр сымдарының 

техникалық параметрлеріне сәйкес келуі тиіс.      

2.1.6 Үй-жайларда тыйым салынады: 

1) үй жайларда, ғимараттарда темекі шегуге; 

2) ашық отты қолдануға, сондай-ақ Университет басшылығының арнайы 

рұқсатынсыз және оларды өндіру орындарын тиісті өртке қарсы дайындықсыз 

дәнекерлеу және басқа да от жұмыстарын жүргізуге; 

3) тез тұтанатын және жанғыш сұйықтықтарды сақтауға және 

пайдалануға; 

4) алғашқы өрт сөндіру құралдарына (ішкі өрт сөндіретін көтергіш 

крандарға, өрт сөндіргіштерге) бару жолдарын үйіп тастауға; 

5) ақаулы электр жабдықтарын және оқшаулағышы зақымдалған электр 

аспаптарын пайдалануға, зауытта жасалмаған электр жылыту аспаптарын 

қолдануға, оларды қараусыз қалдыруға; 

6) электр тогының кернеудегі тұтынушыларын (тұрмыстық 

кондиционерлер, жылытқыштар, желдеткіштер және т.б.) қараусыз 

қалдыруға; 

7) ақаулы электр розеткасын, оқшаулағышы зақымдалған электр 

сымдарын, сақтандырғыштарды және қолөнер өндірісін ("қоңыз") және 

уақытша электр желілерін пайдалануға;  

8) қорғаныш плафондары жоқ қыздыру шамдары бар электр шамдарын 

пайдалануға; 

9) ток тұтынушыларды, желдету қондырғылары мен электр 

жабдықтарын өз бетінше жөндеуге. 

 

2 Өрт қауіпсіздігінің талаптары: 

 

2.2 Оқу кабинеттері мен аудиторияларға 

 

2.2.1 Университет оқытушылары мен студенттері міндетті:  

1) Университетте белгіленген өрт қауіпсіздігі талаптарын қатаң 

сақтауға, сондай-ақ өртке қарсы режимді сақтауға;  

2) өрт қауіпті заттарды, материалдар мен жабдықтарды пайдалану 

кезінде сақтық шараларын орындауға; 

3) өрт сөндіру құралдарын қолдануды, адамдарды, материалдық 

құндылықтар мен құжаттаманы эвакуациялау тәртібін, электр жабдықтары 

мен желдетуді ажырату тәртібін білуге және қажет болған жағдайда шебер 

қолдануға;  

4) өзінің жұмыс орнын, бекітілген оқу кабинетін, аудиторияны қарап-

тексеру және өрт қауіпсіздігі жағдайына келтіру тәртібін білуге және 

күнделікті сақтауға міндетті. 

2.2.3 Өзіне бекітілген оқу үй-жайының (үй-жайлардың) немесе 

аудиторияның өртке қарсы жай-күйіне жауапты адам:  

1) жұмыс күнінің басында үй-жайды ықтимал өрт ошақтарының 

жоқтығына тексеруге, өрт сөндіру құралдарының бар-жоғын және 

жарамдылығын тексеруге; 

2) жұмыс күні аяқталғаннан кейін жеке аралау және қарап тексеру 

арқылы өрт сөндіру құралдарының бар екеніне және жарамдылығына, өрт 

ошақтарының жоқтығына көз жеткізуге, терезелерді жабуға, электр 

аспаптарын және жарықтандыруды сөндіруге, қоқыс болған кезде алып 

тастауға міндетті. Есікті жабуға және мөрмен бекітуге. Кілттерді мақсатына 

сай тапсыруға міндетті. 

2.2.4 Үй-жайларда жарылғыш өрт қауіпті заттар мен материалдарды 

сақтауға және қолдануға, ашық отты кез келген мақсатта пайдалануға тыйым 

салынады.  

2.2.5 Оқу аудиторияларында (кабинеттерде) оқу процесін қамтамасыз 

ету үшін қажетті жиһаздарды, керек-жарақтарды, шкафтарда немесе 

сөрелерде сақталатын құралдарды және т.б. орналастыру керек. Парталардың 

(үстелдердің) саны және оларды орнату өтулердің болуын және білім 

алушылардың аудиториядан еркін шығуын қамтамасыз етуі тиіс. 

2.2.6 Компьютерлік сыныптардағы, сондай-ақ жұмыс орындарында 

электртехникалық бұйымдармен жұмыс істеу кезіндегі өрт қауіпсіздігінің 

ерекшеліктері.  

2.2.7 Электртехникалық бұйымдарды монтаждау, орнату және 

пайдалану өрт қауіпсіздігі жөніндегі нормативтік құжаттардың, оның ішінде 

техникалық құрылғыларды пайдалану қағидаларының талаптарына сәйкес 

жүзеге асырылуы қажет. 

2.2.8 Дискеттеррді, қосалқы құралдар мен керек-жарақтарды жабық 

жәшіктерде сақтау керек. Компьютерлік сыныптарда сынбайтын ыдыста 

компьютерлерді шағын жөндеуге арналған 0.5 литрден аспайтын тез 

тұтанатын сұйықтықтың болуына жол беріледі. Жұмыс аяқталған соң 

аппаратураны тоқтан ажырату, бұл туралы сабақ басшысына хабарлау керек. 

2.2.9 Қолданыстағы электр бұйымдарын пайдалану кезінде:  

1) дайындаушы кәсіпорындар нұсқаулықтарының талаптарына сәйкес 

келмейтін немесе өртке әкеп соғуы мүмкін ақаулары бар жағдайларда электр 

энергиясын қабылдағыштарды пайдалануға, сондай-ақ оқшаулағышы 

зақымдалған немесе қорғаныш қасиетін жоғалтқан электр сымдары мен 

кабельдерді пайдалануға; 

2) зақымдалған розеткаларды, ажыратқыштарды (қосқыштарды), басқа 

да электр қондырғыларын пайдалануға;  

3) жанбайтын жылу оқшаулағыш материалдардан жасалған 

тұғырларсыз, сондай-ақ конструкцияда көзделген термореттегіштер болмаған 

немесе ақаулы болған кезде жылу қорғау құрылғылары жоқ электр үтіктерді, 

электр плиткаларын, электр шайнектерін және басқа да электр жылыту 

аспаптарын пайдалануға; 

4) стандартты емес (қолдан жасалған) электр жылыту аспаптарын 

қолдануға, шамадан тыс жүктемеден және қысқа тұйықталудан қорғаудың 

калибрленбеген балқыту бұйымдарын пайдалануға;  

5) электр қалқандарына, электр аспаптарына тез тұтанатын заттар мен 

материалдарды орналастыруға (жинауға); 

6) компьютерлік сыныптарда және жұмыс орындарында электр 

бұйымдарын (ДЭЕМ, көшіру аппараттары және т. б.) жөндеуге;  

7) желіге қосылған радиоэлектрондық аппаратураны, электр 

аспаптарын, көшірме техникасын бақылаусыз қалдыруға тыйым салынады. 

2.2.10 Қызметкерлер, сабақ жетекшілері зертханада қолданылатын 

заттар мен материалдардың өрт қауіптілігін білуге және олармен жұмыс істеу 

кезінде өрт қауіпсіздігі шараларын сақтауға міндетті.  

2.2.11 Жаңа тақырып бойынша жұмыс басталар алдында басшы нұсқама 

журналында тіркелетін өрт қауіпсіздігі бойынша жоспардан тыс нұсқама 

жүргізуге міндетті.  

2.2.12 Өрт қауіпсіздігі шараларын қамтамасыз ету үшін жауапкершілік 

зертхана басшыларына жүктеледі. 

 

2 Өрт қауіпсіздігінің талаптары: 

 

2.3 Зертханаларға 

 

2.3.1 Үй-жайларға тез тұтанатын және жанғыш сұйықтықтарды жабық 

және қауіпсіз ыдыста жеткізу.  

2.3.2 Жұмыс күні аяқталғаннан кейін жауапты қызметкер барлық 

аспаптар мен аппараттарды, газ және су крандарын тексеруге, ортақ электр 

құбырын және желдетуді өшіруге, сондай-ақ зертхана үй-жайынан артық 

жанғыш және тез тұтанатын сұйықтықтарды, заттар мен реактивтерді, 

пайдаланылған сұйықтықтарды (арнайы жабық ыдысқа), қалдықтарды, 

қоқыстарды және шүберектерді алып тастауға, содан кейін арнайы журналда 

белгі қоюға міндетті. 

2.3.3 Зертхана үй-жайларында:  

1) уытты немесе өрт- және жарылыс қауіптi булар мен газдарды бөлу 

мүмкiндiгiмен байланысты барлық жұмыстарды ақаулы және желдету жүйесі 

өшірілген сору шкафтарда жүргiзуге; 

2) өту жолдарын, шығу жолдары мен бастапқы өрт сөндіру құралдарына 

бару жолдарын түрлі жанатын материалдармен және жабдықтармен үйіп 

тастауға, сондай-ақ ені кемінде 1 метр жабдықтардың арасындағы өткелдерді 

ұйымдастыруға;  

3) едендерді және жабдықты керосинмен, бензинмен және басқа да 

жанғыш сұйықтықтармен және заттармен жууға; 

4) жанғыш заттарды жылыту құрылғыларында кептіруге;  

5) оттықтар жанып тұрған және электр қыздырғыш аспаптары қосылып 

тұрған кезде төгiлген сұйықтықтарды тазалауға;  

6) пайдаланылған сұйықтықтарды кәрізге ағызуға;  

7) тез тұтанатын және жанғыш сұйықтықтарды ауысымдық 

қажеттіліктен асатын мөлшерде сақтауға; 

8) жұмыс орнында майланған шүберек пен қағазды тастап кетуге;  

9) жұмыс істейтін үй-жайларда өрт қауіпті қасиеттері белгісіз қандай да 

бір заттарды сақтауға;  

10) жұмыс орнында темекі шегуге;  

11) жұмыс орнын, жанып тұрған оттықтарды және басқа қыздыру 

аспаптарын қараусыз қалдыруға; 

12) орындалатын операцияға қатысы жоқ материалдар мен жабдықтар 

сақталынған жағдайда, сору шкафта жұмыс iстеуге; 

13) мұздатылған құбырларды, жабдықтарды және инженерлік 

коммуникацияларды дәнекерлейтін лампамен және ашық отты қолдана 

отырып, басқа да тәсілдермен жылыту жүргізуге;  

14) үй-жайларды жылыту үшін стандартты емес (қолдан жасалған) 

қыздырғыш аспаптарын қолдануға тыйым салынады. 

 

3 Персоналдың өрт кезіндегі әрекеттері 

 

3.1 Өрт болған жағдайда: 

1) үй-жайда жұмыс істейтіндерді хабардар етуге, қауіпсіздік қызметіне, 

басшыға немесе басқа да лауазымды тұлғаларға хабарлауға; 

2) бұл туралы "101" телефоны бойынша өрт күзетіне дереу хабарлауға 

(бұл ретте объектінің мекенжайын, өрт шыққан жерді атау, сондай-ақ өз тегін 

хабарлау қажет); 

3) барлық жұмыстарды тоқтатуға, электр жабдықтарын токтан 

ажыратуға; 

4) егер бұл өмірге қауіп төндірмесе, қолда бар өрт сөндіру құралдарымен 

өртті сөндіру жөнінде шаралар қабылдауға; 

5) өртті сөндіруді ұйымдастыру мүмкін болмаған кезде эвакуациялау 

жоспарын басшылыққа ала отырып, үй-жайдан дереу кету қажет. 

3.2 Өрт кезінде алғашқы өрт сөндіру құралдарын қолдану. 

3.3 Ұнтақты өрт сөндіргішті өрт ошағын (жанғыш сұйықтықтарды, 

жанғыш газдарды, 1000 вольтқа дейінгі кернеудегі электр қондырғыларды, 

сондай-ақ сілтілік металдар және көлік құралдарын) сөндіру үшін қолданады. 

3.4 Өрт сөндіргішті қолдану үшін пломбаны алу, чекті жұлып алу, өрт 

сөндіргіштің кеңауызын өрт ошағына бұрып, кемінде 1-2 метр қашықтықта ық 

жақта тұрып, тетікті басу қажет. 

Өзгерістерді тіркеу парағына _________________ 
                       құжатты белгілеу  

 
Өзгеріс- 

тің 

реттік 

нөмірі 

Құжаттың 

бөлімі, 

тармағы 

Өзгерістің түрі 

(ауыстыру, 

жою, қосу) 

Хабарлама 

ның нөмірі 

мен күні 

Өзгеріс енгізілді 

Күні 
Тегі мен аты-жөні, 

қолы, лауазымы 

                

 

 

 

 


